Қарағанды қаласындағы кездесулер

Ағымдағы жылдың 9 шілдесі күні он күндік іс сапарымен Қазақстан Халқы Ассамблеясынан сайланған Қазақстан Республикасының Парламент Мәжілісінің депутаты әлеуметтік-мәдени даму комитетінің мүшесі Н.В.Жұмаділдаева Қарағанды облысына келді. Сапар мақсаты-Қарағанды облысы және оған қарасты аудан және шалғай өңірлердегі әлеуметтік-экономикалық жағдаймен танысу.

Н.В. Жұмаділдаева мен «Нұр Отан» партиясының Мәжіліс депутаты А.А.Смағұлов іссапардың басын облыс  әкімі  Ерлан Жақанұлы  Қошановтың қабылдауынан бастады. Олар бірқатар нысандарды аралап, Қарағанды қаласының хал-ахуалымен, өңірдің тыныс-тіршілігімен танысты. 

Атап айтқанда «Березка» балалар сауықтыру орталығы, «Қайрат» ұлттық спорт орталығы, халық көп шоғырланған «Шығыс» базарына аумағында орналасқан жұмыспен қамту пункі, оралмандарды бейімдеу және интеграция орталығының ұжымымен кездесті. Кездесу барысында ұлттық спорт орталығына қызығушылығы мен жанашырлығын танытып, болашақ ұрпақ балалардың денсаулығы мен қауіпсіздігіне мән берілді. Кездесу барысында ипподром салу жөнінде ұсыныстар айтылып. Депутат ханым бұл мәселені көтеруге уәде етті.
Сауда-көрмелік кешен «Литовский двор» және Қарағанды қаласы Достық үйінде болды. Аталған Достық Үйі қаламызда 2015 жылдан бері бой көтеріп ел игілігі үшін облысымыздың 100-ден астам этностарының бірігуі жолында аянбай еңбек етіп келеді. Мұнда 23 этнос өкілдерінің орталықтары бар.

Сондай-ақ көп этносты біріктірген еліміздегі бір ұлттық достастықтың көрінісі Достық үйінің жетістіктерін көзбен көріп, оң бағасын берді. 

Бұл күнгі кездесудің соңы оралмандардың бейімделу және интергация орталығында (жұмыспен қамтамасыз ету басқармасы аясында) оралмандармен жүздесумен бітті. Аталмыш мекеме атаулы әлеуметтік көмек, медициналық көмек, тілдерді игеру, жұмыспен қамту, қайта даярлау, ақпараттық көмектерді оралмандар уақытында алады.
